
Giden ýollaryňa nazarym dikip,
Belki, sen ýene-de gaýdyp gelersiň?!
Hyýalym-da senli arzuwy ekip,
Belki, sen ýene-de gaýdyp gelersiň?!

Kerwen gurap gije girýäň, düýşüme,
Ýürek etmez gol urmaga işime.
Bu bolşuma ýöne däldir keýpine.
Belki, sen ýene-de gaýdyp gelersiň?!

Sensiz günleň ahy bilen göreşýän,
Gazap daraýan men hetdimden aşýan,
Men saňa garaşýan, saňa garaşýan,
Belki, sen ýene-de gaýdyp gelersiň?!

Çäresiz halyma duşmanlam güldi,
Gaýdyp gelersiň sen belkide indi,
Unutdy öýdäýme garaşýan şindi,
Belki, sen ýene-de gaýdyp gelersiň?!

Belkide gaýdarsyň, belkide güman,
Geljegim dowzahdyr, ýollarym duman,
Umydym üzmerin ölmän, garraman,
Belki, sen ýene-de gaýdyp gelersiň?!

Galan ömri senden özgä dözmerin,
Özgäň jemalyna göwün bermerin,
Men aýda bilmerin, diýe bilmerin,
Belki sen hiç wagt gaýdyp gelmersiň.

